
Počelo suđenje pomoćniku ministra u Tuzli

Kako je Imamović
"pao" na parkingu
Često smo imali sastanke. Na jednom od sastanaka, tokom
2011. godine, tražio je da mu stipendiram sina, ispričao je Velagić

Iščitavanjem optužnice i
saslušavanjem svjedoka
jučer je pred Općinskim
sudom u Tuzli počelo su-

denje Bahiru Imamoviću, po-
moćniku ministra industrije,
energetike i rudarstva u Vladi
TK, koji se tereti za uzimanje
mita od 1 0.000 KM kako bi za-
vršio proceduru dodjele konce-
sije preduzeću "Tuzla kvarc".

Koruptivni zahtjevi
U optužnici je navedeno da
je Imamović krivično djelo
primanje dara ili drugih obli-
ka koristi počinio u periodu
od početka aprila do 7. maja
prošle godine. On je od Zlata-
na Velagića, zamjenika direk-
tora privrednog društva "Tuzla
kvarc" tražio novac kako bi iz-
vršio službene radnje koje je
morao izvršiti, s obzirom na to
da je procedura dodjele konce-
sija za eksploataciju mineral-
nih sirovina na području TK u
nadležnosti ovog ministarstva.

Imamović je od Velagića, za
proceduru dodjele koncesije

na ležištima kvarcnog pijeska,
tražio da mu se u tri rate isplati
darod 30.000 KM.

Nakon čitanja optužnice jučer
je svjedočio Velagić. Naveo je
da je 1 0.000 KM morao dati da
bi dobio dozvolu za jedno leži-
šte, a da je ostatak novca trebao
dati kako bi dobio dozvole za
još dva ležišta. Govorio je o
poznansrvu s Imamovićem, te
o njegovim ranijim "koruptiv-
nim zahtjevima".

-Često smo imali sastankejer
je ovo ministarstvo nadležno
za poslove kojim se bavimo.
Na jednom od sastanaka, to-
kom 2011. godine, tražio j e da
mu stipendiram sina. Tražio je
da stipendija bude 1 .000 ma-
raka. To sam odbio. Također,
jednom je tokom posjete na-
šem preduzeću tražio da mu
prepišemo dio fabrike, kako
bi nam pomogao oko konce-
sije - ispričaojejučer Velagić.

Istakao je da je nakon ova-
kvih koruptivnih zahtjeva tra-
žio od nekadašnjeg resornog
ministra Željka Knežičeka da

smijeni Imamovića. No, do
toga nije došlo.

-Imamović je komplikovao
i usporavao proceduru, te je
druge institucije, inspekcije i
policiju okretao protiv nas -
kazao je Velagić.
30.000 maraka

Na jednom od zajedničkih
sastanaka, prisjeća se on, Ima-
mović mu je pokazao ponudu
za kredite od jedne banke, te mu
preporučio da podigne kredit od
30.000 KM. Također, optuže-
nik je predlagao i da mu Vela-
gić kupi novi automobil škoda.

Nakon što više nije mogao
trpiti Imamovićeve postupke,
Velagić je slučaj prijavio MUP-u
TK. Sugerisano mu je da zbog
poznanstva nekih inspektora i
Imamovića, slučaj trebaprijaviti
SIPA-u. To je i uradio.

Najprije je po dogovoru s in-
spektorima SIPA-e na diktafon

snimio 54 minute razgovora sa
Imamovićem, u kojem mu je
ponovio da traži 30.000 mara-
ka. Potom, uslijedila je akcija
tokom koje je dogovoren sa-
stanak Velagića i Imamovića.

-Sastali smo se u mom auto-
mobilu nedaleko od zgrade Vla-
de TK, na parkingu kod bivšeg
tržnog ccntra Tuš. Ponio sam u
koverti označenih 1 0.000 ma-
raka. Novac sam dobio od SI-
PA-e. Vozilo je bilo ozvučeno i
postavljene su kamere. Na moj
zahtjev, a po ranijen . dogovoru
sa inpektorima, tražio sam da
prebroji novac. On je to i uradio.
Kadaje izašao iz auta, ubrzo je
uhapšen - ispričao je Velagić.

Nakon što se saznalo za hap-
šenje pomoćnika ministra, Ve-
lagić je kazao da su mu mnogi
čestitali, ali da je tada dobio
frapantne informacije o re-
ketiranju desetina privrednih
subjekata. s. karić

ŠUGO I KOVERTA

Ne brini, on je naš
Zamjenikdirektora "Tuzlakvarca"jučerseprisjetioijed-

nog sastanka kod Imamovića, kada je zatekao predstavnike
firme "Kamenolom" iz Stupara. Tada je, na izlasku iz kance-
larije, izvjesni Šugo izvadio plavu kovertu i dao Imamoviću.

-Bilo mu je neugodno što daje kovertu u mom prisustvu.
Imamović je rekao: ne brini, on je naš. I on je tražio da mu
Bahir završi proceduru. Jasno je da je u koverti bio novac
- ispričaoje Velagić.

IMAMOVIĆ (desno): Tereti se za uzimanje mita

